
mi tiguneqgarpoq.

Akissutit apeqqutigineqartut kingornatungaanniipput.

1. Sermitsiaq.AG-p nutaarsiassaataani atuarneqgarsinnaavoq:
“Erseqqissaatigissavara matumani tusagassiortunik paasissutissiinerput
immiunneqarmat, taamaalilluta aamma tusagassiorfinnit eqqunngitsumik
saggummiussisoqassagaluarpat illersorsinnaaniassagatta, tassami
ajoraluartumik tusagassiorfinnit sagqqummiussaqgarnerit ilaatigut oqaatsivut
killorneqartangaaramik ilisarsaajunnaarlugit
paatsoorneqarsinnaasunngorlugillu sagqummiunneqgartarmata, Bourup
Egede nassuiaavoq.” Sooruna Naalakkersuisut tusagassiorfik
pasisarnarsaraat, annerusumillunassuiaateqgaratik?

a. Eqqunngitsumik tusagassiortogarsimaneranik Naalakkersuisut
tigussaasunikassersuutissagarnerpat?

Akissut:

Arlaannaalluunniit pasinartunngorsarnissaanik Naalakkersuisut
siunertaganngillat. Tusagassiuutinit eqqortumik sagqummiinissaq
pingaartumillu tamanut paasissutissanik eqqortunik ilisimatitsineq
ukkatarineqarsimapput, aammalu nammineq atugassamik imagarniliorneq,
pisumittaaq ersarissarneqarpoq ataqqineqaqqissaarmat tusagassiortut
namminerisamik tusagassiorsinnaanermut pisinnaatitaaffii. Tusagassiortunut
sagqummiinermi eqqartornegartumi ogaatigineqartunik eqqoqqissaartumik
tunngaviusumik issuaasarnissaq qulakkeerniarnegarsimavoq,



Ataasiakkaanik assersuusiornianngilanga, tassami ataatsimut isigalugu
eqgoqgissaartumik ammasumillu attaveqaqatigiinnerup siuarsarnissaa
pineqarmat.

Naggataagut ilisimaarilluarlugu oqaatigerusuppara tusagassiortut
arlaannaannulluunniit pituttorsimanngitsut suliaanni akisussaaffiat
inuiaqatigiinni pingaarutilimmik inissisimammat.

